
Саъд розияллоҳу анҳудан ривоят қилинади:

«Бир аъробий Набий соллаллоҳу алайҳи васалламнинг ҳузурларига
келиб:

«Эй Аллоҳнинг Расули! Менга айтиб юришим учун бир каломни
ўргатинг», деди.

«Лаа илааҳа иллаллоҳу, ваҳдаҳу лаа шарийка лаҳу. Аллоҳу акбар
кабийрон. Валҳамду лиллаҳи касийрон. Субҳаналлоҳи Роббил
аламийн. Лаа ҳавла ва лаа қуввата иллаа биллаҳил Азийзил
Ҳакийм», дегин», дедилар.

«Булар Роббим учун. Мен учун нима?» деди.

«Аллоҳумма! иғфир лии, варҳамнии, ваҳдинии, варзуқнии», дегин»,
дедилар».

Муслим ривояти.

Дуонинг биринчи қисми Аллоҳ таолонинг ваҳдонияти, шериги йўқлиги,
улуғлиги, Унга ҳамду сано, Уни поклаб ёд этиш, барча айланиш ва қувват
ёлғиз Унинг Ўзига хослиги ва У Зотнинг Азиз ва Ҳакимлигини тан олишдан
иборат.

Дуонинг иккинчи қисми эса Аллоҳ таолодан мағфират, раҳмат, ҳидоят ва
ризқ сўрашдан иборат.

Агар иккисини жамлаб, бирин-кетин ўқиб юрилса, яна ҳам яхши бўлади.

«Ҳадис ва ҳаёт» китобининг 35-жузи



Ўзбекистон Республикаси Дин ишлари бўйича қўмитанинг 2023 йил 2 августдаги 02-
07/6202-рақамли хулосаси асосида тайёрланди.


